
CONTRADA DEI SIGNORI
Na olta, chi che rivea cua da sud e l avea da ardonde la Piaza Granda de Agort, ghe tochea passà per 
la Riva dei Paci (via Rova) e traversà la Piazeta Vecia, che la avea na brenta en forma de zercol 
zercol fornida su su la colm da na scultura en forma de svampada. Da chesta carateristica 
encrosadura scominzia la Contrada dei Signori, al didancoi via Garibaldi, che – col so grum de 
boteghe – la rapresentea l zenter vital de la zità e loch aposta per s’encontrà e trafegà. Chesti loch, 
auna a chele de via Carera e de la Piaza Granda, le costituis “La Pief”, che l era (e l é) l zenter 
storich e la senta aministrativa e culturala del Agordin. A proa de sto tant, regordon per alter l palaz 
del Capitan (ex botega dai liber Miola) e l casament del Magnifico Consiglio del Capitaniato di 
Agordo (speziaria Favretti). Fin tant che l é sćiopà la Prima Guera, en Agort catea loch doi cese: 
estra che chela del arzidiachen defati, la Piaza Granda la era fornida de la ceseta de san Piero, sant 
protetor de Agort. L fabricat – che l é stat cesa parochiala enfin al 1852 – l era logà sul or sud del 
zenter zitadin, e l serea de lustrofin la piaza (anter la speziaria e l palaz Grota-de’ Mandoni). L é stat 
butà do nte calche toch ntel 1916, soluzion nezessaria per lassà passà inte i medi melitar travers na 
nova strada, cande che enveze per solito se tochea barcà la streta Contrada dei Signori.
Son sotvia: Coro Agort, musega dei Agordin


